Студенческӧй балын участвуйтысьяс «сетісны сьӧлӧмсӧ» чужан республикалы

Россия Федерацияса Президент бердын Коми Республикаӧс пыр петкӧдланінын быдвося выль во праздник дырйи участвуйтісны 130 московскӧй студент — активистъяс, кодъяс во чӧжӧн участвуйтісны петкӧдланінлӧн да Москваса Веськӧдлан котырлӧн уна сикас проектъясын. Коми Республикаса Юралысь Вячеслав Гайзер нимсянь гӧсьтъясӧс чолӧмаліс Россия Федерацияса Президент бердын республикаӧс пыр петкӧдлысь Лилия Опарина.

«Кыдзи виччысьӧны тіянӧс бать-мамныд, сідзи и чужан республика виччысьӧ тіянӧс да дась сетны отсӧг медся збой да бур водзмӧстчӧмъяслы да проектъяслы. Таво республикаын лӧсьӧдӧма выль орган — Коми Республикаса том йӧз агентство. Тайӧ висьталӧ республикаын том йӧз политикалӧн верктуй йылысь. Ми виччысям том йӧз проектъяс збыльмӧдӧмын тіянсянь отсӧг», - тӧдчӧдіс Лилия Олеговна.

Мероприятиелысь официальнӧй юкӧнсӧ — активистъясӧс да медводдза курсса студентъясӧс чолӧмалана церемониясӧ нуӧдысьяснас вӧліны Москваын коми землячествоса том йӧз. Гажӧдана уджтас юкӧн сиӧма Дзоньвидзалун волы, кутшӧмӧн лыддьыссьӧ дінмуын 2014 во. Торйӧн ёна казьтыланаӧн петкӧдчисны Борис Щукин нима театральнӧй институтын велӧдчысь студентъяс. Найӧ петкӧдлісны творческӧй номер - аскиа актёръяс ворсісны национальнӧй шылада инструментъяс вылын чужан муса коми шыладъяс.

Студентъяс кӧсйысисны, мый сессиясӧ сдайтасны мытшӧдтӧг да каникулъяс дырйи локтасны республикаӧ видлыны рӧдвужсӧ. 
